
                                    COMUNE DE ROMANA 

DELIBERATZIONE DE SA GIUNTA COMUNALE N. 70 DE SU 15/10/2020 

 

OGETU: PROGRAMMA INTEGRADU PLURIFUNDU LAVORAS. MESURA CANTIERIS DE 

ATIVATZIONE NOA – ANNUALIDADE 2019. L.R. 48/2018, ART. 6, COMMAS 22 E 23 E 

L.R. 20/2019, ART. 3, COMMA 1. APROVATZIONE DE S’INITZIATIVA   

S’annu duamìgia e binti sa die bìndighi de su mese de Santugaine a sas oras 10:30, in sa SALA 

GIUNTA, fatu chi siat esaurimentu de sas formalidades prescritas dae sa lege de s’Istadu e de 

s’Istatutu, s’est reunida sa Giunta Comunale suta sa presidèntzia de su Sìndigu DOT.RA CATTE 

LUCIA. 

 A s’apellu nominale resurtat 

CÀRRIGA                                  SAMBENADU E NÙMENE                                     PRESENTE 

SÌNDIGU                       DOT. ra  CATTE LUCIA                                               EMMO 

ASSESSORE                   PISANU DARIO                                                          EMMO 

ASSESSORE                   PIREDDA FABIO                                                         EMMO 

ASSESSORE                   SANNA MONICA                                                        ….. 

Presentes n. 3     Ausentes n. 1 

Partètzipat  su Segretàriu Generale Dr. CARTA GIANCARLO, chi providit a sa redatzione de su 

verbale presente. 

Essende legale su nùmeru de sos interbènnidos, su SÌNDIGU DOT.RA CATTE LUCIA, in sa calidade 

sua de Presidente, leat sa presidèntzia e decrarat aberta sa setziada pro sa tratatzione de s’ogetu 

marcadu subra. 

 

 

 

 

 



 

 

 

 

SA GIUNTA COMUNALE 

Bida sa Lege Regionale n. 1/2018 cun sa cale sa Regione Sardigna at autorizadu s’istitutzione de 

unu programma integradu plurifundu pro su traballu, denumenadu LavoRas finalizadu a 

s’incrementu e a sa salvaguàrdia de sos livellos ocupatzionales pro mèdiu de polìticas ativas e 

intzentivos pro sa crèschida de s’ocupatibilidade. In su programma torrant a intrare, in prus, 

atziones a tutela de sos sugetos in arriscu de esclusione sotziale cun interventos sòtziu-de traballos 

e de sustenibilidade ocupatzionale. 

Bidu s’art. 6, comma 22, de sa L.R. 48/2018 chi at torradu a determinare pro sos annos 2019, 2020 

e 2021, su finantziamentu de su programma Integradu plurifundu pro su traballu LavoRas, in 

cunforma a s’art. 2 de sa L.R. 1/2018, e su comma 23 de su matessi artìculu chi indivìduat sos 

interventos, sas fontes de finantziamentu e sas dotatziones rispetivas; 

Bidas sas deliberatziones de sa Giunta Regionale n. 36/56 de su 12.09.2019 e n. 37/43 de su 

19.09.2019 cun sas cales est istada dada atuatzione a sa “Mesura Cantieris de ativatzione noa a in 

intro de su programma Plurifundu LavoRas – annualidade 2019” disponende s’istantziamentu paris 

a € 32.000.000,00 a favore de sos Comunes de sa Sardigna, cales sugetos atuadores, pro 

s’ativatzione de cantieris finalizados a s’ocupatzione pro disocupados e disocupadas de su 

territòriu regionale; 

Bida sa Lege Regionale n. 20/2019 “Variatzione sa de bator de bilàntziu 2019-2021 e 

dispositziones vàrias” chi in s’art. 3, comma 1, at dispostu su torrare a determinare sa dotatzione 

finantziària de Èuros 70.000.000,00, de sos cales in s’art. 6, comma 22, de sa L.R. 48/2018 in Èuros 

75.000.000,00, destinende sas resursas agiuntivas a su “Programma Plurifundu LavoRas”; 

Bida sa Deliberatzione de sa Giunta Regionale n. 50/26 de su 10.12.2019 chi at agiornadu su 

cuadru finantziàriu de sa “Mesura Cantieris de ativatione Noa – annualidade 2019 destinadu a 

s’atuatzione de s’interventu resursas paris a € 37.000.000,00 cumplessivos; 

Leadu atu chi a su Comune de Romana sunt istadas assegnadas resursas paris a € 15.200,00 

(derivadu dae € 10.615 dae sa partitzione pro disocupados e € 45.585,00 pro sa cumpensatzione 

pro s’ispopulamentu); 

Bida sa Determinatzione n. 456 prot. 6525 de su 17 de freàrgiu 2020 cun sa cale sa Diretzione 

Generale de s’Assessoradu de su traballu, formatzione professionale, cooperatzione e siguresa 

sotziale, incarrigada dae sa Deliberatzione de sa Giunta Regionale n. 50/26 in antis narada cale 

sugetu gestore de sa mesura, at aprovadu sas modalidades atuativas relativas a sa “Mesura 



cantieris de ativatzione noa a in intro de su Programma Plurifundu LavoRas – annualidade 2019” in 

su rispetu de su cuadru normativu de riferimentu; 

Bidu s’acordu in sede de cunferèntzia Permanente Regione – Entes Locales, in cunforma a s’art. 12 

e sighentes de sa L.R. n. 1/2005 e mm.ii.ii. de su 3 de martzu 2020 cun su cale est istadu 

cumpartzidu s’ischema de cunventzione finalizada a sa regulamentatzione de sos tempos, 

modalidades operativas, trasferimentu de resursas, monitoràgiu e rendicontatzione de su 

finantziamentu; 

Bida sa determinatzione n. 979 – prot. 14326 de su 23.04.2020 cun sa cale s’aprovat s’Avisu 

Pùblicu pro s’atuatzione de sa Mesura “Cantieris de atuatzione noa. Annualidadde 2019 in 

s’àmbitu de su Programma Integradu Plurifundu LavoRas a favore de sos comunes de sa Sardigna 

pro s’ativatzione de sos cantieris finalizados a s’ocupatzione; 

Leadu atu chi sos sugetos atuadores ant a dèvere indviduare sas propostas progetuales pròpias 

ebbia in s’àmbitu de su catàlogu de sos cantieris ammissìbiles, elencados in s’allegadu A) a sa 

determinatzione n. 456 prot. 6525 d su 17 de freàrgiu 2020; 

Tentu contu chi, comente indicadu in s’art. 10 de s’avisu pùblicu segundu sa determinatzione n. 

979 de su 23.04.2020 subra mentovada sa durada de sos cantieris est istabilida in a su nessi oto 

meses cun un’oràriu articuladu in mìnimu 20 oras pro chimbe die de traballu; 

Apretziadu de importàntzia manna pro su Comune de Romana benfitziare de sas resursas 

econòmicas postas a dispositzione pro fàghere crèschere sos livellos ocupatzionales in su comune 

pròpiu, puru in cunsideratzione de su perìodu atuale de emergèntzia sanitària cajonada dae 

s’epidemia dae Covid-19 chi ant agravadu galu de prus sa crisi ocupatzionale in totu su territòriu 

natzionale e locale; 

Cunsideradu chi s’Amministratzione Comunale intendet afortiare semper de prus s’impignu pròpiu 

in s’atzione de promotzione de s’isvilupu econòmicu-sotziale, favoressende s’incrementu 

ocupatzionale e su reinserimentu sotziale e de traballu de sos tzitadinos pròpios; 

Valutadu chi s’Amministratzione Comunale intendet partetziapre a s’initziativa regionale in sos 

àmbitos de interventu sighentes: 

Setore de interventu Àmbitu Descritzione tipologia de 
cantieri 

3 - Edilìtzia 3.1 Progetos de manutentzione 
ordinària de edifìtzios de su 
patrimòniu pùbicu siat in usu siat in 
cuntzessione, pro finalidades de 
inclusione sotziale, welfare, 
istrutzione e formatzione 

3.1 c) Interventos de 
manutentzione ordinària subra 
de edifìtzios iscolàsticos – 
iscola de s’infàntzia – àteros 
edifìtzios pùblicos. 

 

Cunsideradu chi s’artìculu 11 de s’avisu pùblicu pro s’atuatzione de sa mesura “Cantieris de 

ativatzione noa – Annualidade 2019” segundu sa Determinatzione de sa Diretzione Generale de 



s’Assessoradu de su traballu, Formatzione Professionale, Cooperatzione e siguresa sotziale n. 2988 

– prot. N.378186 istabilit chi “sos sugetos atuadores podent seberare pro una gestione dereta de 

su cantieri o si nono pro una gestione indereta in su rispetu de cantu istabilidu dae s’Avisu 

presente, dae sas Modalidades atuativas e dae sa normativa de setore”; 

Tentu contu chi su servìtziu at a èssere gestidu in modalidade dereta pro mèdiu de s’assuntzione 

dereta de sos traballadores dae parte de su Comune de Romana, cun aplicatzione de su CCNL 

Edilìtzia Artisanadu Livellu 1, riservadu a sos impiegados de cuarta categoria e operajos comunes; 

Bidu s’artìculu 11 de s’avisu pùblicu pro s’atuatzione de sa mesura “Cantieris de ativatzione noa – 

Annualidade 2019” segundu sa Determinatzione de sa diretzione Generale de s’Sassessoradu de 

su traballu, Formatzione Professionale, Cooperatzione e siguresa sotziale n. 2988 – prot. N. 

378186 in su cale benit indicadu chi, “in su casu de atuatzione dereta, pro sa cobertura de sas 

ispesas generales relativas a s’atuatzione de sos progetos, a sos Comunes est reconnòschida una 

cuota non superiore a su 20% de su costu cumplessivu de sos cantieris, de su cale una cuota non 

superiore a su 7% pro ispesas de progetatzione e coordinamentu e una cuota non superiore a su 

13% pro s’achistu de materiales e s’impreu de atretzaduras e metzos”. 

Bida sa simulatzione de sos costos fata dae s’ufìtziu tècnicu, nde cunsighit chi at a èssere possìbile 

aviare unu cantieri chi previdat s’assuntzione de 1 operaju pro unu perìodu de 8 meses cun 

un’oràriu articuladu in n. 20 oras pro 5 dies de traballu: 

LavoRas 2019 

A COSTU DE SU TRABALLU € 12.160,00 80% 

 

B ISPESAS GENERALES € 3.040,00 20% 

                     De sas cales  

 1) Ispesas de progetatzione e de 
coordinamentu (7%) 

€ 1.064,00  

 2) Achistu de materiales e impreu de 
atretzaduras e metzos (13%) 

€ 1.976,00  

 

COSTU CUMPLESSIVU A+B € 15.200,00 100% 

 

Leadu atu chi sos interventos chi s’amministratzione intendet giùghere a dae in antis riguardant sa 

Manutentzione ordinària de sos edifìtzios comunales pro los fàghere idòneos a s’acumprimentu de 

atividades de caràtere amministrativu e sostziale; 

Tentu contu chi sos sugetos atuadores devent presentare sas propostas progetuales ebbia pro 

mèdiu de sa protzedura telemàtica de su portale Sardigna Traballu pro mèdiu de s’inserta in su 

sistema de su DCT (Dossier de candidadura telemàticu) costituidu dae sa documentatzione 

sighente: 

 Allegadu 1 – Ischeda progetu cuntenente sa proposta progetuale 

 Allegadu 2 – Cuadru finantziàriu de riepìlogu 



Bidu su D.Lgs. 18 de austu 2000, n. 267, chi cuntenit “Testu ùnicu de sas leges subra de 

s’ordinamentu de sos entes locales”; 

Bidu s’istatutu comunale in vigèntzia; 

Achisidos sos parres positivos, esprìmidos ognunu pro sa cumpetèntzia pròpia in cunforma a s’art. 

49 de su TUEL n. 267/2000, dae su Responsàbile de s’Àrea Tècnica pro cantu pertocat sa 

regularidade tècnica e dae su Responsàbile de su Servìtziu Finantziàriu pro cantu pertocat sa 

regularidade contàbile e cobertura finantziària; 

cun votatzione favorevole de acordu de sos presentes, 

DELÌBERAT 

de dare atu chi sas premissas, cun sa cunsideratziones inie cuntènnidas, costituint presupostu 

indispensàbile de sas detzisiones leadas de sighidu e inoghe s’intendent a manera intrea torradas 

cramare e torradas a marcare; 

de aprovare s’initziativa segundu su Programma Integradu Plurifundu LavoRas. Mesura Cantieris 

de ativatzione Noa – Annualidade 2019. L.R. 48/2018, art. 6, commas 22 e 23 e L.R. 20/2019, art. 

3, comma 1; 

de dare atu chi s’àmbitu de interventu seberadu est su sighente: 

Setore de interventu Àmbitu Descritzione tipologia de 
cantieri 

3 - Edilìtzia 3.1 Progetos de manutentzione 
ordinària de edifìtzios de su 
patrimòniu pùbicu siat in usu siat in 
cuntzessione, pro finalidades de 
inclusione sotziale, welfare, 
istrutzione e formatzione 

3.1 c) Interventos de 
manutentzione ordinària subra 
de edifìtzios iscolàsticos – 
iscola de s’infàntzia – àteros 
edifìtzios pùblicos. 

 

de aprovare sa simulatzione de sos costos fata dae s’ufìtziu tècnicu chi previdit s’assuntzione de 1 

operaju pro unu perìodu de 8 meses cun oràriu articuladu in n. 20 oras pro 5 dies de traballu: 

LavoRas 2019 

A COSTU DE SU TRABALLU € 12.160,00 80% 

 

B ISPESAS GENERALES € 3.040,00 20% 

                     De sas cales  

 1) Ispesas de progetatzione e de 
coordinamentu (7%) 

€ 1.064,00  

 2) Achistu de materiales e impreu de 
atretzaduras e metzos (13%) 

€ 1.976,00  

 

COSTU CUMPLESSIVU A+B € 15.200,00 100% 



 

de dare atu chi su servìtziu at a èssere gestidu in modalidade dereta pro mèdiu de s’assuntzione 

dereta de sos traballadores dae parte de su comune de Romana, cun aplicatzione de su CCNL 

Edilìtzia Artisanadu Livellu1, riservadu a sos impiegados de cuarta categoria e operajos comunes. 

de nominare cale Responsàbile de su Protzedimentu s’Arch. Tiziana Campus. 

de dare mandatu a s’ufìtziu tècnicu pro sa sutascritzione e s’imbiu de sa dimanda de 

partetzipatzione a sa Diretzione Generale, pro mèdiu de protzedura de cumpilatzione dereta in su 

Sistema Informativu de su Traballu e de sa Formatzione Professionale (SIL), de si fàghere intro de 

su 18 de santugaine 2020. 

 

. 

 

PARRE DE REGULARIDADE TÈCNICA 

In cunforma a s’art. 49 c. 1 de su T.U.E.L. su Dirigente/P.O. CAMPUS TIZIANA in data 15/10/2020 

at esprìmidu parre FAVORÈVOLE 

PARRE DE REGULARIDADE CONTÀBILE 

In cunforma a s’art. 49 c. 1 de su T.U.E.L. su Dirigente/P.O. CALARESU CARMELA in data 

15/10/2020 at esprìmidu parre FAVORÈVOLE 

Su Presidente                                                                         SU SEGRETÀRIU COMUNALE 

Sìndigu Dot.ra CATTE LUCIA                                                DOT. CARTA GIANCARLO 

NOTA DE PUBLICATZIONE N. 566 

In cunforma a s’art. 124 de su T.U. 267/2000 su responsàbile de sa Publicatzione DOT. CARTA 

GIANCARLO atestat chi in data 15/10/2020 s’est protzèdidu a sa publicatzione in s’Albu Pretòriu. 

Sa Delìbera est esecutiva in cunforma a sas dispositziones de lege in vigèntzia. 

 

 

Tradutzione de s’operadora de s’isportellu linguìsticu de Romana 
Maria Leonarda Correddu 

 

 



 

 

 

 

 

 

 

 

 

 

 

 

 

 

 

 

 

 

 

 

 

 


